
106 கவிஞர் கு. சா. கி.

கோவிலில் நடிக்கப் பெற்றதாகவும், இந்நாடகத்தை எழுதி நடித்த திருவாளன் திருமுதுகுன்றன் என்னும் ஆசிரியனுக்கு, வீரராசேந்திரன் என்னும் சிறப்பு விருதும், ஆண்டுதோறும் ஆடவல்லான் என்னும் மரக்காலினால் நூற்றிருபது கலம் நெல்லும் மானியம் வழங்கப்பெற்றது என்றும், பிற்காலத்தில் தஞ்சாவூரை ஆண்ட மராட்டிய மன்னன், ராஜராஜேஸ்வர, நாடகத்தை நிறுத்திவிட்டுத் தனது மெய்க்கீர்த்தியை விளக்கும் சரபோஜி நாடகத்தை அரங்கேற்றி நடிக்கச் செய்தான் என்றும், பேரறிஞர் திரு. மயிலை. சீனி. வேங்கடசாமி அவர்கள், மறைந்து போன தமிழ் நூல்கள்' என்னும் நூலில் குறிப்பிடுகின்றார்!

இதைப் போன்றே திருநெல்வேலி மாவட்டம், திருச் செந்தூர்த் தாலுகக்ா ஆத்தூரில் உள்ள சோமநாதேஸ்வரர் கோவில் சாசனம் ஒன்று, திருமேனி பிரியாதாள் என்னும் நாடகமகள், திருநாடகத்தை ஆவணிமாதத் திருவிழாவில் ஒருநாள் நடிப்பதற்காகப் பாண்டியன் திருபுவனச் சக்ரவர்த்தி கோனேரின்மை கொண்டான் என்னும் அரச னுடைய 5ம் ஆண்டில், 2.மாநிலம் தானம் வழங்கப் பெற்ற தாக, 13-ம் நூற்றாண்டின் கல்வெட்டு ஒன்று கூறுகின்றது என்ற செய்தியையும், மயிலை. சீனி. வேங்கடசாமி தமது நூலில் கூறியுள்ளார். இங்ங்னம் சிறுகச் சிறுகப் புத்துயிர் பெற்ற நாடகக்கலை கி. பி. 14-ம் நூற்றாண்டில் மொகலாயர் படையெடுப்பின்போது, மீண்டும் வீழ்ச்சி யடைந்தது போலும்.

குறவஞ்சி, பள்ளு, நொண்டி, நாடகவகை

தமிழகத்தின் வரலாற்று ஆசிரியர்கள் எல்லாம் களப் பிரர்களின் ஆட்சிக் காலத்தைத்தான் இருண்டகாலம் என்று சொல்லுவார்கள். ஆனால், நாடகக் கலையைப் பொறுத்த வரை சிலப்பதிகாரத்திற்குப்பின் பதினேழாம் நூற்றாண்டின் இறுதி வரை இருண்டகாலமென்றே சொல்லவேண்டும்.

		 இப்பக்கம் கடைசியாக 10 பெப்பிரவரி 2018, 05:50 மணிக்குத் தொகுக்கப்பட்டது.

